
Ntaub Ntawv Hloov Tshiab Rau Lub Nroog Milwaukee Qhov Kev Xaaj Ntu 4.1 
 

MILWAUKEE - Nyob rau lub 5 Hlis Ntuj tim 15, 2020, Milwaukee Health Department tau tshaj tawm ib tsab kev xaaj 

rau kev noj qab hauv huv thiab kev nyab xeeb “Coj Milwaukee Mus Tom Ntej.” Tsab kev xaaj no siv cov ntaub ntawv 

los ntawm kev ntsuam xyuas uas ua ntu zus los nrog rau lub hom phiaj kom raws li tsoom fwv thiab lub xeev txoj kev 

qhia. Lub hom phiaj ntawm qhov kev npaj no yog xyuas txog tej yam lub Nroog Milwaukee yuav tau ua raws li cov kev 

tshawb fawb tawm tshiab.  Peb yuav xyuas ntxiv mus txog qhov tseem ceeb ntawm kev rov qab qhib cov lag luam uas 

kaw lawm thiab cov twb qhib lawm kom tseem qhib tau mus ntxiv thiab kev ua hauj lwm rau txhua hom lag luam ntawm 

peb tej kam noj kev haus. 
 

Hauv qab no yog 5 Yam Kev Qhia thiab Lub Hom Phiaj uas yuav coj peb lub Nroog ib ntus mus rau ib ntus.  

Cov kev ntsuas no muab rov los xyuas txhua hnub Friday tab sis yuav hla tau mus rau ntu tom ntej yuav tsum yog tom 

qab peb nyob rau hauv ntu tshiab 14 hnub lawm. Hnub no yog hnub thib 28 uas peb nyob rau hauv Ntu 4.1. Peb zoo siab 

qhia rau rau sawv daws paub hais tias cov neeg muaj COVID-19 tau nqis ntau lawm [-0.19, P-value of 0.001 (95% CI: 

-0.28, -0.10)] thiab cov neeg muaj mob txo los rau 5%.  Txij thaum lub 7 Hli Ntuj tim 2 los peb tsis muaj qhov nces los 

yog nqis ntau.  Raws li qhov peb hloov zaum kawg no, peb yuav tau nyob rau Ntu 4.1 kom paub tseeb hais tias qhov peb 

ua yog lawm. Peb yuav rov qab los soj ntsuam peb kev kuaj mob rau lub lim piam tom ntej, lub 9 Hlis Ntuj tim 4, 2020. 

MHD yuav soj ntsuam ntxiv mus txog tus xwm txheej thiab mam txiav txim seb puas yuav tsim nyog muaj kev tiv thaiv 

ntxiv mus kom tsis txhob muaj kev sib kis tau tus kab mob COVID-19.   
 

Nco ntsoov – Raws li txoj cai MKE Cares – npog qhov ncauj qhov ntswg, yuav tsum muab ntaub npog qhov ncuaj qhov 

ntswg uas twb pib siv txij lub 7 Hli Ntuj tim 16 nyob hauv lub nroog Milwaukee thiab pib siv thoob plaws rau lub Xeev 

rau lub 8 Hli Ntuj tim 1. Thov hu tus xov tooj 414-286-2674 los yog sau e-mail rau cehadmin@milwaukee.gov tuaj qhia 

txog cov lag luag uas yuam txoj cai npog qhov ncauj qhov ntswg thiab qhov kev xaaj 4.1. Qhov qhia rau peb paub yuav 

tsis muab ntuav tawm rau lwm tus pub.   
 

Tsis tas li, nyob rau ntu 4.1 ntawm qhov kev xaaj, cov chaw ua zaub mov noj muag thiab cov chaw haus dej haus cawv 

yuav tsum tau xa daim ntawm npaj kom muaj kev nyab xeeb thiab daim ntawv Soj Ntsuam Tus Xwm Txheej tuaj koj 

txog thaum 11:59 p.m. rau lub 9 Hlis Ntuj tim 15, 2020 kom thiaj li qhib tau rau neeg tuaj siv uas yuav tsis muaj kev 

txwv seb pub neeg coob npaum li cas xwb (nyob hauv tsev thiab nraum zoov). Yuav tsum xa cov ntaub ntawv mus rau 

ntawm cehadmin@milwaukee.gov uas sau rau ntawm tsab email qhov subject line (lub ntsiab lus) los lus “COVID 

SAFETY PLAN: [sau lub lag luam lub npe thiab chaw nyob]”. Tag nrho cov ntaub ntawv tau txais yuav xub muab cov 

tau txias ua ntej los saib,  thiab kev pom zoo rau daim ntawv thov tej zaum yuav siv li ob peb hnub, tus tswv yuav tau 

txais ib daim ntawv pov thawj los yog ib daim ntawv ntau thwj rau los ntawm Milwaukee Health Department qhia hais 

tias lawv yuav qhib tau thiab muaj kev nyab xeeb. 
 

Muaj ntau yam kev pab cuam rau cov tsev kawm ntawv thiab cov lag luam nyob saum huab cua (online) nyob rau ntawm 

peb lub webpage tshiab rau tsev kawm ntawv nyob ntawm: https://city.milwaukee.gov/MMFS/Schools. Nco ntsoov—

MHD tseem yuav npaj saib kev nyab xeeb rau COVID-19 rau cov tsev kawm ntawv nyob hauv lub Nroog Milwaukee 

mus ntxiv thiab xav kom muaj lwm txoj hauv kev dhau li ntawm kev qhia ntawv nyob saum huab cua. Yuav xub muab 

cov ntaub ntawv npaj uas tau txais ua ntej coj los saib thiab yuav sub qhib cov tsev kawm ntawv uas xub tau txais daim 

ntawv npaj. Cov tsev kawm ntawv yuav tau txais ib tsab ntawv pom zoo los ntawv tus Commissioner of Health. Ntxiv 

mus, lub Nroog Milwaukee muaj kev qhia txog tej yam xav paub thiab tseem yuav muaj qhia ntxiv nyob hauv webinar 

rau cov tswv lag luam thiab cov neeg ua hauj lwm uas yog muab tso rau hauv peb lub website 

www.milwaukee.gov/MMFS. Thov mus saib peb lub website ntawm www.milwaukee.gov/MMFS kom paub ntau ntxiv 

txog kev xa daim ntawv npaj kom muaj kev nyab xeeb rau COVID-19 tuaj thiab cov kev qhia hauv webinar. 
 

Kawg no, lub Nroog Milwaukee cov kev qhia hais txog Coj Milwaukee Mus Yav Tom Ntej Kom Muaj Kev Nyab Xeeb 

hloov rau txhua hnub Thursday thiab muaj nyob online ntawm www.milwaukee.gov/coronavirus. 

